
19. august 2022

UKA 2022/84

Inatsisartut suleriaasianni § 33 naapertorlugu aalajangiiffigisassatut siunnersuut imaattog matumuuna
sagqummiuppara:

Kalaallit Nunaanni Danmarkimilu ilinniartoqarfiit peqginnissamut tunngassutillit akunnerminni
suleqatigiinnissamut isumagqatigiissusiornissaannut suliniuteqartoqassagaluarpat pitsaaqutit
iluaqutissallu misissornissaannut suleqatigiissitamik pilersitsinissamut Naalakkersuisut
peqqunegarnissaanik Inatsisartut aalajangiiffigisassaattut siunnersuut. Suleqatigiinnissamut
isumagqatigiissut sumiiffinni nittartagaq aqqutigalugu ilinniakkanik qaffassarnerit pikkorissarnerillu
atorneqarsinnaaneri qulakkiissavaat. Tamanna inuiagatigiinni sumiiffiit ilaanni isumaginninnikkut
peqginnissatigullu immikkut ilisimasalinnik pisariagartitsinermut naaperiaataassaaq. Suleqatigiissitap
suliani UKA 2023-mi naammassisimassavaa.

(Inatsisartunut llaasortag Anna Wangenheim, Demokraatit)

Tunngavilersuut

Siunnersuut nunatsinni inuiagatigiit tungaanniik peqqginnissatigut sullinnegarnerup
tatigineqarnerulernissaanik siunertagartumik peqginnissagarfimmi sulisut pisinnaasaanik qaffassaanissamik
siunertagassaaq. Demokraatiniit periarfissag tamanna soorlu nittartagaq agqutigalugu ilinniakkamik
gaffassarnissamik pikkorissarnissamullu periarfisseerusuppugut, sumiiffinni pisinnaasanik atorluaaneq
periarfissikkumallugu. Tamannalu nunatsinni ilinniaqqiffiusinnaasut aammalu Danmarkim nunanilu allani
pisinnaasatigut qaffassaqginnissamut ilinniaqgittarfiit suleqatigalugit pissaaq. Nittartagaq agqutigalugu
ilinniagginnissanut ingerlatsisarnissamut aaqgiinerit peqqinnissatigut ilinniarsimasut kalaallit
nunaanniittunut iluaqutitagassaagq, soorlu sulisut ilaquttatik suliffillu piffissaq sivisooq atorlugu
gimagqgasariagarunnaarneratigut. Taassumap avataasigut ilisimasaq pisinnaassuserlu
sumiiffinniiginnarnissaa qulakkiissavarput.

llinniaqqiffissanut pikkorissarnissamullu periarfissanik annertusaanissamut inatsisitigut aporfissaganngitsoq
Naalakkersuisut nagissusernikuuaat.! Kisiannili pisinnaasatigut gaffassaanissamut tunngatillugu
nikeriarusunnginneq illuinnaasiornerlu maluginikuuara ilami sundhedsassistentit, peqgissaasut nakorsallu
Danmarkim Nuummiluunniit kisimi tigunegarsinnaapput, tassanilu peqqgissaasutut ilinniarsimasut issittumi
peqqissaasutut aammalu kliniskiusumik ilitsersuisartutut diplom-i periarfissatuapajaallutik.

Kisiannili innangasarfinni nakorsiartarfinnilu sulisut immikkut ilisimasagarfimminni atuuffegartut
pisariaqartinneqartorujussuupput. Palliation, pilattaasut, amikkut innarlernerit, tarnip pissusaa pillugu,
gynakologi, paediatri, naartunermi isumassuineq, peqgissaasut, anaestesi, iluarsiartornermi
paaqgqutarinninneq, kigutinut peqgissusermut, inooriaasermut inuunerullu sinnerani nappaateqarneq
pillugu paaqqutarinninneq aammalu alarpassuaqarpoq nunatta avataaniit immikkut ilisimasalittut
suliartortissallugit pinngitsoorsinnaasanngisagut. 2

L akissut § 37-apeqquteqgaat nr. 006/2022
2 Akissut § 37-apeqquteqaat nr. 055/2021

Tamatuma avatasigut nakorsiartarfik imminermini inerisaqqinnissaa aamma immikkut
aallutarisariagarparput, siunissamimi nakorsiariaatsit pinarnerusut amerlatsikkiartulerumaarmata.
Pisariagartitsineq tamanna Nuummi annertunerpaajusimavoq, innuttaasut peqqissaanikkut
pisariagartitsisut amerliartupiloornerat aaqiivigineqgartariagarsimammat aningaasaliissutit
pingaarnersiorlugit immikkoortinnegartariagarsimapput. Ajoraluartumillu takusarlutigu sulisuusut
pisinnaanngorsaqgissinnaanatik suliaminnut isiginnaaginnartussangortut, ulluinnarni angummanniarneq
annertungaarmat. Isumagarpungalu tamanna allanngortittariagariput, sumiiffitsinni ilisimasaq atorlugu
innuttaasut pitsaanerpaamik ikiorneqarsinnaanissaminik periarfisasaqarnerusariagarpoq, politikkillu
tungaaniik nammassinnaasumik aaqgqiisariagarpugut sulisuusut ataannarnissaannut namminerlu
tanngassimaarutiginerunissaat anguniarlugu pisinnaanngorsaqgqissinnaasariagarput.

Ilaasa ilinniarfiit siulersuisuinit suliffeqarfiillu pineqartut ingerlatsisuinit suliarinegartussatut
oqaasertalissagunarpaat. Ngissusipallareerusupparali sulisut ilinniarsimasuusut akunnerminni
taarseraannerujussuat peqqutaalluni suliniut una pinngitsoorsinnaannginnatsigu nunatta peqqinnisagarfiini
sulisut eqqarsaatigalugit. Ajoraluartumik amerlavallaatigut ulluinnarni ingerlatsinermut
atorneqartariagartarnerat pinngitsoornegarsinnaaneq ajorpoq. Taarseraannerujussuaq innuttaasunut
minnerunngitsumillu sulisuusunut artorsartitsisorujussuuvoq, suliap giterpiaa pinnagu nutaat takkuttut
suliat sumut killinneranik nassuiaannerannut piffissaq atorneqalersarpog. Pingaarnersiuineq
aalluttariaqalerparput, politikkip tungaaniit peqgissaanikkut suliassat annertusiartuinnartillugit
peqqinnissagarfimmi sulisorisat piginnaanngorsaqqginnissaannut nukissanik tunisariagarpagut.

Nalunaarut 2019-meersoq ersarissumik takutippaa innuttaasut Danmarimut ikiorserneqgartussanngorlugit
nassiunneqartartut ikiorniarutsigit immikkut ilisimasallit ganoq pinngitsoorsinnaanngitsiginerigut.?
Siunissami immikkut ilisimasalinnik atuiunnaariartornissamut tikkuussisoganngilaq. Sullissinerup
pitsanngoriaategarnissaa aammalu paarinniinnarnissaq sunertaralugu sulisunut piginnaanngorsaanerit
periarfissagissaarnissaat pillugu peqginnissagarfimmi piginnaanngorsaanerit suarsartariagarpagut.
Peqginnissaq pillugu ataatsimiitsitaliarsuaq sulinermi affaanut killiffissiornerminni qulaani oqaatigineqartut
nagissuserpaat, peqginnissagarfik angummnniapiloorneq atugariartulersimagaa aammalu nappaatit
immikkuullarissunut piginnaanngorsaanerit ingerlattariagarnerinut tunnasut.* Taamaattumik isumaraara
sulisut piginnaasatigut qaffassarnerisigut sulisunut ilinniarsimanngitsunut siunnersuineq ilitsersuinerlu
pitsanngoriassammata, nunaqarfinni illogarfinnilu pinaveersaartitsilluni ogalogatiginninnerit agqutigalugit
Nuuk immikkoortortagarfinnullu innartitaajartortarnerit annikillippata aamma innuttaasunut
iluagutaasussaammat.

Tamanna nittartakkatigut attaveqaatit pitsanngoriarsimanerisa ilutigisaanik peqqinnissatigut sullissinerup
iluani aaqqiissutit ataavarnerusut periarfissagissaartut isumagarpunga. Peqqginnissaqarfiup 2020-mi
aningaasartuutinut misissuisimanerannit erserpoqg nunatsinni isorartogisumi pigasuartunut
upalungaarsimanerput aningaasartorfigingaatsiaripput®, innuttaasullu peqqginnissagarfimmiit

3 Tigulaariffik: Nappaatit suut napparsimasut Danmarkiliarlutik katsorsartikkiartortariagalernerannik kiisalu
napparsimasut nunafta avataanut suliarineqarnissaanik innersuunneqartut ikilisinnegarnissaannut periarjissap
nassuiaatiginegarnera 2019

4 paaneeraq Noahsen aamma Henrik L. Hansen: "2020-mi Nunatsinni peqginneq Peqginnissaqarfillu", Ugeskrift for
leeger, juni 2020

5 Peqginnissagarfimmi aningaasartuutinik misissueqqissaarneq

sullinnegarneq, matumani ganimut sulisumik tatigalugu oqaloqateqarsinnaaneq immikkut
pisariagartinneqgartoq ersersinneqarportaaq®.

Tamanna professionaliseeriinissamik pisariaqartitsinermik aamma takutitsivoq, siunnersuullu una
peqginnissaqarfiup iluani aaqqissuussaanerit tamani aammalu innuttaasut inuiaqatigiillu tamakkiisumik
eqqartortillugit sullinneqarnerup pitsanngoriartinnissaanut iluaqutaassaag.

Taamatut ogaaseqarlunga piginnaanngorsaanerit pikkorissaanerillu atorlugit ganoq peqqginnissagarfimmi
ataavartumik aaqqiissutit aallaavigalugit inuiaqatigiit pisariagartitaat anguniarnegarsinnaanersut partiit
oqaaseqaatissaat Naalakkersuisullu akissutissaat oqalogatigiissutigissallugit qgilanaaraakka.

Pisortanut aningaasatigut allaffissornikkullu kingunissai
Suleqatigiissitassamut aningaasartuutissat 500.000 koruunit sinnerlugit annertussuseqgarnissaat
ilimagineganngilaqg.

Namminersorlutik inuussutissarsiuteqartunut aningaasatigut allaffissornikkullu kingunissai
Soqganngilaq

Innuttaasunut aningaasatigut allaffissornikkullu kingunissai
Soganngilaq

6 Kalaallit Nunaanni Innuttaasut Peqqissusaannik Ilisimatusarfik: "Kalaallit Nunaanni peqginnissagarfik atuisut isaannit
isigalugu", maj 2020

